
464 Controversiae de religione in Bohemia: 1412,

excommunicationis poena procurentur exhumari; absolutionem
omnium D. Cardinalis pro se et suo superiori reservavit.

(It. hortentur domini plebani et viceplebani in eorum ex-
hortationibus Christi fideles sexus utriusque, ut se a participatio-
nibus dicti Joannis Hus abstrahant, et a sententiis contra ipsum
in processibus dicti D. Cardinalis latis caveant, quia per alium
non possunt absolvi, nisi per solum papam.)

49,

Appellatio M. Joannis Hus a sententiis pontificis
Romani ad Jesum Christum supremum judicem.

S. d. (ann, 1412 fin.)

(E MS. Vienn. 4902, f. 59. — MS. Trebon. A. 16, fol. 93.)

yRevocatio Joannis Hus irrationabilis ad deum.“

Quia deus omnipotens, unus in essentia, trinus in personis,
oppressorum est primum et ultimum refugium, et dominus custo-
diens veritatem in seculum, faciens judicium injuriam patientibus,
prope existens omnibus invocantibus eum in veritate, solvens
compeditos, voluntatem timentium se faciens et custodiens omnes
diligentes se et perdens omnes incorrigibiles peccatores, et Chri-
stus Jesus verus deus et verus homo in angustia a pontificibus,
scribis et pharisaeis sacerdotibus iniquis judicibus et testibus
circumdatus per mortem gravissimam et turpissimam a damna-
tione perpetua electos ante mundi constitutionem dei filius volens
redimere, hoc praestantissimum exemplum reliquit in memoriam
suis sequacibus, ut causam suam omnipotenti, omniscienti et
omnivolenti domino committerent, ita dicens: vide domine afflic-
tionem, quoniam erectus est inimicus, quia tu es adjutor et sus-
ceptor meus; tu domine demonstrasti mihi et cognovi, tu”osten-
disti mihi studia eorum, et ego quasi agnus mansuetus, qui por-
tatur ad victimam, et non cognovi quia super me cogitaverunt
consilia, dicentes: mittamus lignum in panem ejus, et eradamus
eum dJe terra viventinm. et nomen eius non memoretur amplius :

49. Husi appellatio a papa ad Christum. 465

tu autem domine Sabaoth, qui judicas juste et probas renes et
corda, ut videam ultionem tuam ex eis. Tibj enim revelavi causam
meam, quia multiplicati sunt, qui tribulant me, et consilinm fece-
runt in unum, dicentes: deus dereliquit eum, persequimini ef
comprehendite eum, quia non est qui liberet eum. Vide ergo
domine et considera, quia tu es patientia mea, eripe me de ini-
micis meis, deus meus es tu, ne discesseris a me, quoniam tri-
bulatio proxima est, et non est qui adjuvet. Deus meus respice
in me, quare me dereliquisti? Quoniam circumdederunt me canes
multi, concilium malignantium obsedit me, quia locuti sunt ad-
versum me lingua dolosa et sermonibus odij circumdederunt me,
et expugnaverunt me gratis pro €0, ut me diligerent, detrahebant
mihi et posuerunt adversum me mala pro bonis et odium pro
dilectione mea. .

Ecce isti sanctissimo et fructuosissimo mnixus redemtoris
exemplo, ab oppressione gravi, iniqua sententia et excommuni-

catione praetensa pontificum, seribarum, pharisacorum et judicum

in cathedra Moysi sedentium ad deum appello, committens sibi
causam meam, salvatoris Jesu Christi Sequens vestigia, sicut sanc-
tus et magnus patriarcha Constantinopolitanus Joannes Chryso-
stomus a duplici episcoporum et clericorum concilio, et beati in
spe episcopi, Andreas Pragensis et Robertus Linconiensis episco-
pus a papa ad supremum et justissimum judicem, qui nec timore
concutitur, nec amore flectitur, nec munere curvatur, nec falsis
decipitur testibus, injuriose oppressi humiliter et salubriter ap-
pellarunt.

Opto igitur, ut omnes Christi fideles, et praesertim princi-
pes, barones, milites, clientes et ceter regni Bohemiae incolae
sciant et compatiantur mihi per excommunicationem praetensam
oppresso tam graviter acquisitam specialiter per instigatorem,
aemulum et adversarium meum Michaelem de Causis, quondam
plebanum ecclesiae S. Adalberti in nova civitate Pragensi, de
consensu et auxilio canonicorum Pragensis ecclesiae, datam et
fulminatam per Petrum S, Angeli Romanae ecclesiae diaconum
cardinalem, deputatum judicem per Romanum pontificem Joannem
XXIII, qui fere per duos annos nullam voluit meis advocatis et
procuratoribus dare audientiam, quae non debet etiam Judaeo,
pagano et haeretico denegari, nec voluit cuiquam rationabili
excusationi de non comparitione mea personali acquiescere, vel
universitatis studii Pragensis testimonia cum pendenti sigillo et
attestatione publicorum notariorum ad testimonium vocatorum

pietate paterna benigniter acceptare. Unde manifestum est, non
Incurrisse me notam contumaciae, cum non ex contemtu sed ex
causis rationabilibus citatus in Romana curia non comparui: tum
quia insidiae undique positae sunt mihi in itinere, tum quia me
aliena fecerunt pericula cautum, magistrorum Stanislai et Ste-
phani Palecz spoliatio et incarceratio, qui in Bononia pecuniis
et aliis rebus, volentes citati parere, sunt spoliati et incarcerati
turpiter et tractati tamquam malefici, nulla penitus audientia
praecedente; tum etiam, quia mei procuratores voluerunt se ad
poenam ignis cum quocunque volente contra me opponere ac
partem se ponere in curia Romana obligare; tum etiam, quia
meum procuratorem legitimum incarceraverunt in praefata curia,
nulla culpa ut aestimo exigente.

Cam igitur ommium jurium antiquorum, tam divinorum
veteris et novi testamenti, quam canonum exstat dispositio, quod
judices loca visitent, ubi dicitur crimen commissum, ibique inqui-
rant contra accusatum vel infamatum, objectionem criminis ab
illis, qui accusati ex conversatione habent notitiam, quique non
sunt malivoli aemuli vel inimici accusati vel delati hominis, sint-
que honesti, non criminatores, sed legis Jesu Christi fervidi
zelatores; denique quod citato vel accusato idoneus et securus
pateat loci aditus, et judex non sit una cum testibus ipsius ini-
micus : manifestum est, quod his conditienibus mihi ad comparitio-
nem deficientibus, pro vita servanda, sum coram deo a contu-
macia et excommunicatione praetensa et frivola excusatus.

Ego Joannes Hus de Husinec, magister in artibus, sacrae
theologiae baccalaureus formatus almae universitatis studii Pra-
gengis, presbyter et praedicator confirmatus ad capellam nuncu-
patam Bethlehem, hanc appellationem offero Jesu Christo domino,
judici justissimo, qui noscit, protegit et judicat, manifestat et
praemiat indefectibiliter cujuslibet hominis justam causam.

